
1.Uvod 
Tema našeg seminarskog rada nosi naziv Funkcija i ustavni položaj sudova i pravosudne institucije na 
nivou BiH, i u svom radu čemo pojasniti osnovne uloge sudske vlasti i njihov položaj, na nivou države 
Bosne i Hercegovine. 
Osnovna uloga sudske vlasti je da u ime države traga za subjektima koji su povrijedili pravne norme, te da 
riješava pravne sporeve između subjekata i određuje kazne protiv prekršioca pravnih normi. Sudska vlast 
u Bosni i Hercegovini ne ostvaruje svoju ulogu efikasno i kvalitetno . Mnogo je razloga za to : dugotrajnost 
sudskih postupaka, veliki broj nerješenih slučajeva, slabo plaćene sudije, korupcija, itd. Da bi Bosna i 
Hercegovina postal dio Evropske unije potrebno je izvršiti usaglašavanje propisa sa evropskim 
standardima, a to znači nastaviti sa započetim reformama iz oblasti pravosuđa. 
1. 
2. Uloga sudske vlasti 
Pod ulogom sudske vlasti podrazumijevaju se sve dužnosti koje sudska vlast treba da izvršava na 
adekvatan način da bi se kao krajnji cilj postiglo nezavisno, efikasno i kvalitetno provođenje sudske vlasti. 
Nezavisnost sudija je stup nezavisnosti sudstva, a ona se postiže načinom izbora sudija, stalnošću 
sudijske funkcije, odgovarajućim materijalnim položajem sudija i njihovim društvenim statusom. 
Nezavisnost sudstva podrazumijeva da je sud u svom radu vezan samo ustavom i zakonima, a da je 
nezavisan od svih vrsta pritisaka, naročito političkih. Da bi sudska vlast bila nezavisna i uspješno vršila 
svoju ulogu neophodno je poštivanje osnovnih načela o radu i organizaiji sudova. A to su slijedeća načela: 
zakonitosti, nezavisnosti, sudijskog imuniteta, inkompatibilnosti, stalnosti sudijske funkcije, javnosti 
suđenja. Sva navedena načela spadaju u kategoriju ustavnih načela, i kroz njih se može utvrditi koliko u 
jednoj državi uspješno djeluje vladavina prava. Uloga sudske vlasti u Bosni i Hercegovini je veoma 
specifična .U Dejtonskom ustavu Bosne i Hercegovine nije predviđena klasična podjela vlasti. Zapravo, 
sudska vlast je potpuno izostavljena, osim Ustavnog suda Bosne i Hercegovine koji ima druge 
nadležnosti. Sud Bosne i Hercegovine osnovan je naknadno zbog činjenice da na nivou države nije 
postojao sud opće nadležnosti, u funkciji vrhovnog suda jedne države. Ova činjenica je utjecala na samo 
ostvarenje uloge sudske vlasti. U Bosni i Hercegovini postoji dosta faktora koji koče ostvarenje efikasne, 
kvalitetne i nezavisne uloge sudske vlasti, a koji su rezultat tranzicije u kojoj se naša država našla. S 
obzirom na to da je Bosna i Hercegovina složena država i da nastoji da postane članica Evropske unije, 
od suštinske je važnosti da se adekvatno uredi odnos sva tri nivoa vlasti, posebno iz razloga što će, 



uskoro, evropski prostor postati jedinstveno ekonomsko i pravno područje, a to za posljedicu ima efikasno 
ostvarivanje ljudskih prava i sloboda. 

